
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৪
রূপসী বোম্বেটে



 আমেলিয়া হাসিয়া বলিলেন, “সে ভালই করিয়াছিল; কিন্তু আমার গল্পটা ক্রমে লম্বা হইয়া উঠিতেছে, এখন উহা শেষ করিলে ক্ষতি নাই।

 রাইমার বলিল, “হাঁ, শেষ করতে পারেন।”

 আমেলিয়া বলিলেন, “উত্তম।—যুবক আমার গল্পের নায়িকার প্রস্তাবে সম্মত হইলে তিনি তাহাকে তাঁহার জাহাজে যাইবার জন্য নিমন্ত্রণ করিলেন; স্থির হইল, সে পর দিন বেলা দশটার সময় তাঁহার জাহাজে উপস্থিত হইবে। আমার গল্পের নায়িকা একটি গুরুতর দায়িত্বপূর্ণ কার্য্যে হস্তক্ষেপণের সঙ্কল্প করিয়াছিলেন; তাহার সাফল্যে সমগ্র আমেরিকায় ভীষণ আন্দোলন উপস্থিত হইবার সম্ভাবনা;— ইউরোপের সর্ব্বশ্রেষ্ঠ ডিটেক্টিভগণ সেই রহস্যভেদের চেষ্টায় আহারনিদ্রা ত্যাগ করিবে। কিন্তু সেই বিপুল রহস্য ভেদ করা গোয়েন্দা নামক জীবের সাধ্যাতীত। যুবক এই গুরুতর কার্যে কি ভাবে আত্মনিয়োগ করিবে—জাহাজে সে সম্বন্ধে আলোচনা হইবে, এইরূপ কথা ছিল।

 রাইমার বলিল, “আমার বিশ্বাস যুবক হৃষ্টচিত্তে এই নিমন্ত্রণ গ্রহণ করিয়াছিল। কিন্তু আপনার গল্পের নায়িকা যে কোনও দুরভিসন্ধিতে তাহাকে তাঁহার জাহাজে নিমন্ত্রণ করেন নাই, ইহা সে কিরূপে বুঝিল?”

 আমেলিয়া বলিলেন, “আমার গল্পের নায়িকার উপর তাহার এতটুকু বিশ্বাস না থাকিলে সেই যুবক কিরূপে তাঁহার কর্তৃত্ব নতশিরে মানিয়া চলিবে? যাঁহার প্রভুত্ব স্বীকার করিতে হইবে, তাঁহার উপর নির্ভর করিতেই হইবে।—যাহা হউক, আমার গল্পের নায়িকা তাহাকে ‘বলিয়াছিল—তাঁহার কথা অবিশ্বাস হইলে সে অনায়াসে রবার্ট ব্লেককে

		 এই পাতা শেষ সম্পাদিত হয়েছে ০৭:১৫টার সময়, ১৯ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

